悼姐姐张应春
张秀春　遗稿
　　先姐蓉城，字应春，别号秋石，秉性则直，体健好学。我家滨临分湖，本以耕读为业。其时学校尚未创设，先姐从先叔父读书于村塾，年虽幼稚，绝无辍学嬉游之习，邻里啧啧称许，先父尤爱护之。一九一二年春，先父与先大叔父创立初级国民学堂于故乡葫芦兜。时先姐年仅十二，携弟妹欣然入学。后入黎里女子高等学校，暨中国女子体育专门学校。毕业后服务于福建道南女中及松江景贤女中等校，与朱季恂等提倡妇运，加入国民党。其后奔走往来于于沪、宁、粤等地，历任江苏省党部执行委员、妇女部长，出版《吴江妇女》，尽瘁工作，艰辛万苦。

一九二七年春，南京大屠杀，吾先姐同遭惨害。噩耗传来，举家惊惶，疑信参半，先父悲恸逾恒，寝食俱废，二度亲赴南京探询，终不得实，忧忿成疾，呕血而逝。亡弟祖望，痛先父先姐之死，忿恨蒋匪焰之毒辣，刺激太深，神志失常，不数年亦去世。一九三七年秋，日寇侵华，族人星散，乃迎养老母来家。回忆二十四年前，先姐壮志未遂，身先殉难，祸及父弟，能不悲夫！

今者全国解放，革命已达基本胜利。吾先姐生平理想得以实现，九泉之下，当含笑无愧矣。

